
REPUBLIKA E SHAQIPERISE

PROKURORIA PRANE GJYKATES SE SHKALLES SE PARE
TE JURIDIKSIONIT TE PERGJITHSHEM
FIER

Tjetérsuan pasuriné shtetérore, me kérkesé té Prokurorisé Fier caktohet masa e sigurimit
“Arrest né burg” pér 3 zyrtaré té Kadastrés Fier dhe noteren, sekuestrohen 44.100 m?2

Me kérkeseé té Prokurorisé prané Gjykatés sé Shkallés sé Paré té Juridiksionit té Pérgjithshém Fier,
u caktua masa e sigurimit ‘Arrest n€ burg’ ndaj shtetasve nén hetim, D.Sh., A.V., F.B. dhe A.H.,
si dhe masat personal “Ndalimi i daljes jashté shtetit” dhe “Detyrimi pér t’u paraqitur né policing
gjyqésore”, parashikuar nga nenet 233 dhe 234 t¢ Kodit t& Procedurés Penale, ndaj personit nén
hetim A.J., nén akuzé pér veprat penale “Mashtrimi”, “Falsifikimi i dokumenteve”, “Shpérdorimi
i detyrés” dhe “Pastrimi i produkteve té veprés penale ose veprimtarisé kriminale”, parashikuar
nga nenet 143, 186, 248 dhe 287, té Kodit Penal. Gjithashtu u vendos sekuestro mbi pasuriné e
llojit “Aré&”, me sipérfaqe 44.100 m?.

Nga hetimet mbi procedimin penal nr. 1730, daté 29.09.2026, té regjistruar né bazé té kallézimit
té shtetasit A.P., referuar nga Drejtoria Vendore e Policisé Fier, i cili ka pretenduar se njé sipérfage
toke aré, né fshatin Povelcg, Fier, ishte tjetérsuar né emér té familjes sé tij, pa dijeniné dhe pa
pélgimin e tij, nga provat e administruara deri né kété fazé té hetimit ekziston dyshimi i arsyeshém
se pasuria e llojit “Aré”, me sipérfage 44.100 m?, e regjistruar né Librin e Ngastrave né pronési té

shtetit, éshté kaluar né pronési private népérmjet njé zinxhiri aktesh me pérmbajtje té rreme.

Konkretisht, pér kalimin e pronésisé dyshohet se jané pérdorur: - njé certifikaté pér vértetim
pronésie me daté 1éshimi 2007, gé ka dyshime té bazuar né prova se éshté e falsifikuar; - njé kartelé
pasurie, e cila nuk pasgyron asnjé titull pronésie dhe mbart ndérhyrje fizike, mbishkrime dhe
fshirje; - si dhe dy prokura noteriale, té cilat vértetojné paragitjen personale té té pérfagésuarve
para noteres, ndérkohé gé nénshkrimet ishin marré mbi fleté té bardha, pa pérmbajtje, ndérsa njéra
prej té pérfagésuarave, né datén e hartimit té prokurés, ndodhej jashté territorit té Republikés sé
Shqipérisé.

Mekanizmi i kryerjes sé veprés penale dyshohet se ka konsistuar né regjistrimin e pasurisé
shtetérore né emér té shtetasit A.P., duke pérdorur referencat e regjistrimit té njé pasurie tjetér té
tij. Shtetasi A.P. éshté pajisur me Aktin e Marrjes sé Tokés né Pronési pér njé sipérfage totale prej



25.800 m?, e cila pérfshin ngastra té tjera, dhe pér njérén prej tyre, me sipérfage 4.000 m?, éshté
pajisur me certifikaté pronésie né vitin 2007. Pikérisht referencat e regjistrimit té késaj pasurie, si
dhe data e l&shimit té certifikatés sé saj, jané pérdorur pér té pasqyruar né regjistrat kadastralé
pasuriné me sipérfage 44.100 m2 né pronési té shtetasit A.P., ndonése pér kété sipérfage nuk
ekziston asnjé titull pronésie né emér té tij dhe né dosjen e regjistrimit nuk gjendet asnjé aplikim
pér té.

Kartela e rifreskuar e pasurisé dhe fragmenti i hartés kadastrale jané Iéshuar nga Drejtoria Vendore
e Agjencisé Shtetérore té Kadastrés Fier mé 25.01.2023, pesé dité pérpara lidhjes sé kontratés sé
shitjes. Né kété ményré, pasuria né pronési té shtetit éshté paragitur si proné private e familjes sé
shtetasit A.P., me géllim tjetérsimin e saj té métejshém.

Pas regjistrimit né emér té shtetasit A.P., pasuria u éshté tjetérsuar personave té treté, té cilét e
kané bleré me géllim ndértimin e njé parku fotovoltaik. Sipas provave té administruara, personi
nén hetim D.SH., n€ cilésiné e pérfagésuesit me prokuré té familjes sé “shitésit”, ka gjetur blerésin,
ka pércaktuar cmimin e shitjes dhe ka nénshkruar kontratén né emér té shitésve, pa dijeniné e tyre.

Me kontratén e shitjes, daté 30.01.2023, pasuria éshté tjetérsuar kundrejt cmimit prej 88.200 Euro,
ndérkohé qé dyshohet se kjo vleré nuk pasqyron ¢mimin real té shitjes sé pasurisé. Kjo shumé ka
kaluar né llogariné bankare té pérfagésuesit me prokuré dhe nuk u éshté dorézuar paléve shitése.

Kalimi i pronésisé éshté regjistruar né Drejtoriné Vendore té Agjencisé Shtetérore té Kadastrés
Fier mé€ 14.02.2023, pa u kryer verifikimet e detyrueshme sipas ligjit nr. 111/2018 “Pér kadastrén”
mbi titullin e pronésisé dhe mbi pérputhjen e paléve shitése me pronarét e regjistruar né kartelé.
Gjithashtu, nga hetimi ka rezultuar se, pas paragitjes sé kallézimit, personi nén hetim D.SH. u ka
dorézuar té démtuarve, né kesh, shumén prej 15.000 Euro, me géllim térhegjen e kallézimit.

Gjaté kontrollit ushtruar né banesén e personit nén hetim A.V., né Fier, brenda njé sirtari té mbyllur
me celés, jané gjetur 7 zarfe me para, né té cilat jané shénuar emra dhe mbishkrime té ndryshme.
Né total u sekuestruar 31.720 euro, 608.000 leké, 5.000 kurora norvegjeze dhe 1.400 dollaré
kanadezé. Né té njéjtén dhomé u gjetén dhe sekuestruan gjithashtu 46 fisheké armé zjarri té kalibrit
7.62 mm dhe 55 fisheké arme gjahu.

Né kéto rrethana, nga provat e administruara rezulton dyshimi i arsyeshém pér kryerjen e veprave
penale nga personat nén hetim, si mé poshté:

Shtetasi D.SH., ish-kryetar i njésisé administrative, i cili ka vepruar né cilésiné e pérfagésuesit me
prokuré té familjes shitése, dyshohet pér kryerjen e veprave penale “Mashtrimi”, me pasoja té
rénda, “Falsifikimi i dokumenteve”, kryer né€ bashképunim, dhe “Pastrimi i produkteve té veprés
penale ose veprimtarisé kriminale”, parashikuar nga nenet 143, paragrafi 3, 186, paragrafi 2, 287,
paragrafi 1, dhe 25 té Kodit Penal.



Shtetasi A.V., i cili né kohén e kryerjes sé veprimeve ushtronte funksionin e drejtorit té Drejtorisé
Vendore té Agjencisé Shtetérore té Kadastrés Fier, dyshohet pér kryerjen e veprave penale
“Falsifikimi i dokumenteve”, kryer nga personi qé ka pér detyré 1€shimin ¢ dokumentit, dhe
“Shpérdorimi i detyrés”, kryer né bashképunim, parashikuar nga nenet 186, paragrafi 3, 248 dhe
25 té Kodit Penal.

Shtetasi F.B., i cili ushtronte funksionin e specialistit jurist né Drejtoriné Vendore té Agjencisé
Shtetérore t€ Kadastrés Fier, dyshohet pér kryerjen e veprave penale “Falsifikimi i dokumenteve”
dhe “Shpérdorimi i detyrés”, kryer né bashképunim, parashikuar nga nenet 186, paragrafi 2, 248
dhe 25 té Kodit Penal.

Shtetasja A.H., e cila ushtron profesionin e noteres me zyré né Fier, dyshohet pér kryerjen e veprés
penale “Falsifikimi 1 dokumenteve”, kryer nga personi qé€ ka pér detyré léshimin e dokumentit, né
bashképunim, parashikuar nga nenet 186, paragrafi 3, dhe 25 té Kodit Penal.

Shtetasja A.J., e cila ushtronte funksionin e specialistes hartografe né Drejtoriné Vendore té
Agjencisé Shtetérore t&é Kadastrés Fier, dyshohet pér kryerjen e veprés penale “Shpérdorimi i
detyrés”, kryer né€ bashk&punim, parashikuar nga nenet 248 dhe 25 t& Kodit Penal.

Nga hetimi rezultojné gjithashtu dyshime se, me té njéjtén ményré veprimi, jané tjetérsuar edhe
pasuri té tjera né pronési té shtetit. Hetimet vijojné pér verifikimin e ploté té rrethanave té faktit,
identifikimin e té gjithé personave té pérfshiré dhe pércaktimin e pérgjegjésisé sé tyre penale.



